
 

«İstehsalat və məişət tullantıları haqqında» Azərbaycan 

Respublikasının Qanununa dəyişikliklər və əlavələr edilməsi 

barədə» Azərbaycan Respublikası Qanununun tətbiq 

edilməsi haqqında 

Azərbaycan Respublikası Prezidentinin Fərmanı 

«İstehsalat və məişət tullantıları haqqında» Azərbaycan Respublikasının Qanununa 

dəyişikliklər və əlavələr edilməsi barədə» Azərbaycan Respublikasının 2007-ci il 22 may 

tarixli, 341-IIIQD nömrəli Qanununun qüvvəyə minməsi ilə əlaqədar həmin Qanunun 

tətbiq edilməsini təmin etmək məqsədi ilə qərara alıram: 

1. Azərbaycan Respublikasının Nazirlər Kabinetinə tapşırılsın ki, iki ay müddətində: 

1.1. qüvvədə olan qanunvericilik aktlarının «İstehsalat və məişət tullantıları 

haqqında» Azərbaycan Respublikasının Qanununa dəyişikliklər və əlavələr 

edilməsi barədə» Azərbaycan Respublikasının Qanununa uyğunlaşdırılması 

barədə təkliflərini hazırlayıb Azərbaycan Respublikasının Prezidentinə təqdim 

etsin; 

1.2. Azərbaycan Respublikası Nazirlər Kabinetinin və müvafiq mərkəzi icra 

hakimiyyəti orqanlarının normativ hüquqi aktlarının həmin qanuna 

uyğunlaşdırılmasını təmin etsin və bu barədə Azərbaycan Respublikasının 

Prezidentinə məlumat versin; 

1.3. «İstehsalat və məişət tullantıları haqqında» Azərbaycan Respublikası 

Qanununun 8-ci maddəsinin birinci hissəsinin beşinci abzasında nəzərdə tutulmuş 

istehsal prosesində əmələ gələn tullantıların inventarlaşdırılması qaydasını 

müəyyən etsin və bu barədə Azərbaycan Respublikasının Prezidentinə məlumat 

versin; 

1.4. həmin qanunun 12-3-cü maddəsinin üçüncü hissəsində nəzərdə tutulmuş 

təhlükəli tullantıların pasportlaşdırılması qaydasını müəyyən etsin və bu barədə 

Azərbaycan Respublikasının Prezidentinə məlumat versin; 

1.5. həmin qanunun 12-4-cü maddəsinin birinci hissəsində nəzərdə tutulmuş tibbi 

tullantıların idarə olunmasına dair tələbləri müəyyən etsin və bu barədə 

Azərbaycan Respublikasının Prezidentinə məlumat versin; 

1.6. həmin qanunun 13-cü maddəsinin üçüncü hissəsində nəzərdə tutulmuş 

təhlükəli istehsalat və məişət tullantılarının, habelə təhlükəli tibbi tullantıların 

nəqliyyat vasitələrində daşınması qaydasını müəyyən etsin və bu barədə 

Azərbaycan Respublikasının Prezidentinə məlumat versin; 

1.7. həmin qanunun 14-cü maddəsinin üçüncü hissəsində nəzərdə tutulmuş 

təhlükəli tullantıların sərhədlərarası daşınması qaydasını müəyyən etsin və bu 

barədə Azərbaycan Respublikasının Prezidentinə məlumat versin; 

1.8. həmin qanunun 14-cü maddəsinin ikinci hissəsində nəzərdə tutulmuş 

«səlahiyyətli orqan» barədə təkliflərini hazırlayıb Azərbaycan Respublikasının 

Prezidentinə təqdim etsin; 

1.9. həmin qanunun 18-ci maddəsinin ikinci hissəsində nəzərdə tutulmuş 

tullantıların yığılması (toplanması), yerləşdirilməsi, istifadəsi və 

zərərsizləşdirilməsinə görə haqqın müəyyən edilməsi qaydasını hazırlayıb təsdiq 

etsin və bu barədə Azərbaycan Respublikasının Prezidentinə məlumat versin; 

1.10. öz səlahiyyətləri daxilində «İstehsalat və məişət tullantıları haqqında» 

Azərbaycan Respublikasının Qanununa dəyişikliklər və əlavələr edilməsi barədə» 

Azərbaycan Respublikasının Qanunundan irəli gələn digər məsələləri həll etsin. 

2. Müəyyən edilsin ki: 

2.1. «İstehsalat və məişət tullantıları haqqında» Azərbaycan Respublikası 

Qanununun 8-ci maddəsinin birinci hissəsinin beşinci abzasında (birinci halda), 

12-3-cü maddəsinin üçüncü hissəsində, 12-4-cü maddəsinin birinci hissəsində, 

12-5-ci maddəsində və 14-cü maddəsinin üçüncü hissəsində nəzərdə tutulmuş 

«müvafiq icra hakimiyyəti orqanı»nın səlahiyyətlərini Azərbaycan 

Respublikasının Nazirlər Kabineti həyata keçirir. 

2.2. həmin qanunun 6-cı maddəsinin ikinci hissəsində nəzərdə tutulmuş «müvafiq 

icra hakimiyyəti orqanları»nın səlahiyyətlərini Azərbaycan Respublikasının 

Ekologiya və Təbii Sərvətlər Nazirliyi və yerli icra hakimiyyəti orqanları öz 

səlahiyyətləri daxilində həyata keçirirlər; 

2.3. həmin qanunun 6-cı maddəsinin üçüncü hissəsində nəzərdə tutulmuş 

«müvafiq icra hakimiyyəti orqanları»nın səlahiyyətlərini Azərbaycan 

Respublikasının Ekologiya və Təbii Sərvətlər Nazirliyi, Azərbaycan 

Respublikasının Fövqəladə Hallar Nazirliyi və yerli icra hakimiyyəti orqanları öz 

səlahiyyətləri daxilində həyata keçirirlər; 

2.4. həmin qanunun 7-ci maddəsinin birinci hissəsinin üçüncü abzasında nəzərdə 

tutulmuş «müvafiq icra hakimiyyəti orqanları»nın səlahiyyətlərini Azərbaycan 

Respublikasının Ekologiya və Təbii Sərvətlər Nazirliyi və Azərbaycan 

Respublikasının Fövqəladə Hallar Nazirliyi öz səlahiyyətləri daxilində həyata 

keçirirlər; 

2.5. həmin qanunun 12-3-cü maddəsinin birinci və ikinci hissəsində nəzərdə 

tutulmuş «müvafiq icra hakimiyyəti orqanları»nın səlahiyyətlərini Azərbaycan 

Respublikasının Ekologiya və Təbii Sərvətlər Nazirliyi və Azərbaycan 

Respublikasının Səhiyyə Nazirliyi öz səlahiyyətləri daxilində həyata keçirirlər; 

2.6. həmin qanunun 12-4-cü maddəsinin ikinci hissəsində nəzərdə tutulmuş 

«müvafiq icra hakimiyyəti orqanı»nın səlahiyyətlərini Azərbaycan 

Respublikasının Səhiyyə Nazirliyi, Azərbaycan Respublikasının Kənd Təsərrüfatı 

Nazirliyi və Azərbaycan Respublikasının Ekologiya və Təbii Sərvətlər Nazirliyi 

öz səlahiyyətləri daxilində həyata keçirirlər. 

3. Bu fərman dərc edildiyi gündən qüvvəyə minir. 

Azərbaycan Respublikasının Prezidenti 

İlham ƏLİYEV 

Bakı şəhəri, 31 iyul 2007-ci il 

№ 609 


